
 

 

  

 

 

 

2 Tachwedd 2022 

 

Annwyl Jane, 

Unedau Tystiolaeth Cydraddoldeb, Hil ac Anabledd: blaenoriaethau ar gyfer 2022 i 2027 

Rydym yn croesawu cyhoeddi'r blaenoriaethau ar gyfer yr Unedau Tystiolaeth Cydraddoldeb, Hil ac 

Anabledd yn ddiweddar, yn enwedig yr ymrwymiad i archwilio dichonoldeb casglu data blynyddol 

ynghyd ar ddyledion yng Nghymru a’u cyhoeddi. Fodd bynnag, roedd dau faes yr hoffem gael 

rhagor o wybodaeth amdanynt:  

Trais yn erbyn menywod, cam-drin domestig a thrais rhywiol  

Ddydd Llun 17 Hydref, cynhaliom sesiwn graffu llawn gwybodaeth gyda’r Cynghorwyr Cenedlaethol ar 

gyfer Trais yn Erbyn Menywod, Cam-drin Domestig a Thrais Rhywiol. Rydym yn nodi bod dwy o'r 

blaenoriaethau yn ymwneud yn benodol â Thrais yn Erbyn Menywod, Cam-drin Domestig a Thrais 

Rhywiol. Dywedodd y Cynghorwyr wrthym nad ydynt wedi cyfrannu at waith yr Unedau Data newydd 

eto, ond nododd fod diffyg data cynhwysfawr ar gael o ran nodweddion gwarchodedig. Felly, 

byddem yn ddiolchgar pe gallech nodi pa gynlluniau sydd ar waith i fonitro data o ran gweithredu'r 

Ddeddf Trais yn erbyn Menywod, Cam-drin Domestig a Thrais Rhywiol (Cymru) 2015 a sut y bydd hyn 

yn cysylltu â'r gwaith sy'n cael ei wneud gan yr Unedau Data. Yn benodol, byddem yn ddiolchgar pe 

gallech nodi pa gynlluniau sydd ar waith i gynnwys y Cynghorwyr Cenedlaethol a sut a phryd y 

defnyddir cydgynhyrchu gyda goroeswyr. 

Y sector gofal plant 

Efallai eich bod yn cofio bod Argymhelliad 8 o'n hadroddiad ar ofal plant yn galw ar Lywodraeth 

Cymru i amlinellu ei chynlluniau ar gyfer “ei huned gwahaniaethau ar sail hil i gronni sylfaen 

dystiolaeth ynghylch lefel y gynrychiolaeth o leiafrifoedd ethnig yn y gweithlu gofal plant”. Yn ei 

hymateb, dywedodd Llywodraeth Cymru: “Byddwn yn gweithio gyda'r Uned Gwahaniaethau ar sail Hil 

i nodi sylfaen dystiolaeth ar gyfer y sector gofal plant er mwyn meithrin gwell dealltwriaeth o broffil 

cyfredol y gweithlu a gallu mesur cynnydd yn y dyfodol”, fodd bynnag, nid yw’n ymddangos fod hyn 

wedi’i gynnwys yn y blaenoriaethau ar gyfer yr Unedau. Felly, byddem yn ddiolchgar pe gallech nodi 

pryd rydych yn disgwyl i’r gwaith hwn gael ei gyflawni. 

Rwyf wedi anfon copi o’r llythyr hwn at y Dirprwy Weinidog Gwasanaethau Cymdeithasol. 

Yn gywir 

